
## Revisions:
- 2020-07-31: TEI encoding by mass conversion of GRETIL's Sanskrit corpus

# Text

sri ganapataye namah |

adyantantargatanantasaktivisrantinirbharam |
anuccaryam aham vacam adhiye hrdayam vibhoh || 1 ||

sa eva bhairavo devas sarve devas ca yanmayah |
saivasau bhairavi sattasattapi ca yanmayi || 2 ||

tad eva bhairavam jñanam ajñanam api yanmayam |
sa hi bhairavasiddhantah purvapakso 'pi yanmayah || 3 ||

aikadhyam adhvanam sa.nnam yatra sa bhairavi sthitih |
paryante sarvatantranam avacya parama gatih || 4 ||

sa cidanandamatratmamagnecchajñanasatkriya |
hrdayam devadevasya bhairavasyavibhagabhuh || 5 ||

citsvabhavyad asau devah svatmana vimrsan prabhuh |
anasritadibhumyanta bhumikah pratipadyate || 6 ||

tatra vacakavacyatmaspandayor ekasah prabhoh |
sthulasuksmaparabhasakramayoh sadvidhadhvata || 7 ||

kramo yo desakalatma bhedapranas sa samvidam |
vicchedad esa vijñatur vicitrabhasatakrtah || 8 ||

ubhayo tatra vai ritih suddhasuddhatmabhedatah |
suddhir bahiskrtarthanam svahantayam nimajjanam || 9 ||

asuddhir api magnanam naivam hrdayavisramah |
atrantare 'py anantas syuh sthitayas taratamyatah || 10 ||

ucitocitameyanam pramatrnam prakasane |
sadharananyathabhavau bhidyete matrmeyayoh || 11 ||

avikalpasphutabhasa sa srstih sambhavi mata |
abhedenatmanirmane svatmaiva karanikrtah || 12 ||

kriyajñanatmacicchaktir bhedasutranakaranat |
kalavidyapadam prapya bhedodbhede punar bhavet || 13 ||

pramanabuddhiprakara yatkriyaya vikalpanah |
saiva vicchinnavicchinnakriya jñanodyama yada || 14 ||

karmabuddhyaksatam prapta tadasau pasur ucyate |
iticchaya sa bhagavan bhairavah parimiyate || 15 ||

mitavrttis sati sa ca saktis tam anuvartate |
tasya vidyesasadakhyasivatas samkucatsthiteh |
dehapranabuddhisunyapramatrtvam upagaman || 16 ||



tasyasadharani srstis tattannanavikalpana |
saivasargotthasamskarasamskrtasya tadasraya || 17 ||

pramataivayam etavatprakaro 'vagrahotsave |
avyagro vartate svatmany avikalpe cidatmake || 18 ||

vatsa pasya tvam evaitat advayatvena samvidah |
viditam tanmayam visvam anyat tuccham asad yatah || 19 ||

kim upayam idam tattvam yato 'nyan naiva sambhavi |
ananyopayam etat tadatmopayam pracaksate || 20 ||

samhrtya sarvatas cintam [aha]m ity anusilayan |
avikalpam svasamvittim pratyaksam pratipadyate || 21 ||

anantaitavadakarasvikare 'py ekalaksanam |
tam svasamvidam avisya vikalpan na vikalpayet || 22 ||

khecaryadicatussrotovahapurnamahahradam |
vyomesvarim atmacitim vigahya brodayej jadam || 23 ||

sargasthapanasamharanigrahanugrahakramat |
pañcakrtyani kurvanah sivo 'ham iti visvaset || 24 ||

ksepajñanaprasamkhya[naga]tinadakramena va |
guruvaktrena tany atmany akalayya krti bhavet || 25 ||

vikalpayitva visvatma bhairavo 'ham mamaiva tah |
visvabhangyo yatha vahner jvalabhangyah prabha raveh || 26 ||

eko 'ham matrvijñanamanameyaprakaravan |
suddhabodhadirupena khecaryadicaturdasah || 27 ||

medamedaprakarena bandhamoksau vibhavayan |
bhairavo 'smiti visrambhat svacchandyam paramam vrajet || 28 ||

antahkarabahiskarav akalakramam atmanah |
aparadhinam adhatse yat tvam prabhavanirbharah || 29 ||

anuttaravisargatmavisramodayayamalam |
samghattas sivasaktyos tadantare canyasaktayah || 30 ||

anandecchesanonmesa unata cesanecchayoh |
asphutasphutabhedena vedyollasas tayor vidah || 31 ||

anandanuttarabhyam ca sandhibhavo 'tha vedana |
vedyanam pranabhuteti purnam tad bhairavam vapuh || 32 ||

vedyollaso 'yam icchayam isane caikatah sthitah |
sthulatvena prthivyadibhutapañcakatam iyat || 33 ||

suksmatvena ca gandhadipañcatanmatratam tatah |
karanatvena samsparsad indriyanam dvipañcatam || 34 ||

vedyatayah chadanena vettrtodbhasanakrame |
mano 'hambuddhitam esam avibhage pradhanatam |



purusatvam ca samkocavikasau yadapeksaya || 35 ||

abhuvann isyasamyogad dvirupad ubhayatmanah |
icchasvarupad unmesad anyathanuttarayutat || 36 ||

catasras saktyo 'ntahsthah pumso 'syantas ca dharikah |
cidvyomno jadabhumes ca mayamayyas trisankuvat || 37 ||

icchasaktes trirupayas tisro 'nyas saktyo 'bhavan |
visargo 'yam athatyartham sphuto 'bhut srjyavistarat || 38 ||

etat srstvatmasaktinam itaretaramisrat |
bhavet ksobhantaram nasmad visargad bahyato bhavet || 39 ||

iyatsarvam sad icchadidvaranuttarabhairave |
visramya visramya muhus tata eva visrjyate || 40 ||

antarnilinanantarthasvatmamarsas citih para |
ekavaravahad yeyam mantri vak suddhakartrta || 41 ||

trivaham tripatham tristham kalam sa karsati svatah |
bahis tatas catmaniti sripara kalakarsini || 42 ||

bheditantahkrtakha.ndabhavaveksa parapara |
kartrta saiva pasyanti tasyaivesadasasraya || 43

madhyama sakrama sthula antahkaranavartini |
vikalpanabhinnavacya pranavrttivibhedita || 44 ||

svavasanatadavasthyad dasayoh purvayor api |
mayamatur mitatvam syat pasyantyas ca kramo hy anuh || 45 ||

tayor avisya dasayoh kramac chantavikalpayoh |
dhanyas svasamvidvistaram sascaryam anupasyati || 46 ||

sa sthanakaranaghatapumvyaparatmika sati |
vaikhari vrttayo yasyasta imah srutigocarah || 47 ||

abhih parasparam jñanasamkrantyatma sa laukikah |
vyavaharo 'tha sastriyo nanasamkocasamkatah || 48 ||

iti vagvyaptividvamsam etadvargadhidevatah |
mahesvarimukha devyo jagare 'pi na bhuñjate || 49 ||

upayenagrahah karya upeya bhairavisthitih |
yasau svasamvit tam eva sarvopayam samaviset || 50 ||

adyantantargatanantavacyavacakanirbharam |
rahasyam mantramudranam prapadye 'nuttaram mahah || 51 ||

sambhor abhinnahrdaya jayanti guravah pura |
nirvyutthanasamadhanapraptaparyantasampadah || 52 ||

|| namah sivaya ||

|| paripurna krtir iyam srimadabhinavaguptanathasya



paryantapañcasika nama ||
— Abhinavagupta: Paryantapañcasika (Academic edition — see source file header)


